КОМИ РЕСПУБЛИКАСА 
ЭКОНОМИКА СÖВМÖДАН МИНИСТЕРСТВОЛÖН
ТШÖКТÖД

«Инновационнöй уджлы государствосянь отсöг сьöм босьтöм вылö заявкаяс видлалöм да инновационнöй проектъяс конкурс серти бöрйöм кузя комиссияö пырысьясöс да уджалан регламент вынсьöдöм йылысь» Коми Республикаса экономика сöвмöдан министерстволöн 2010 во рака тöлысь 23 лунся 84 №-а тшöктöдö вежсьöмъяс пыртöм йылысь

ТШÖКТА:

Пыртны вежсьöмъяс «Инновационнöй уджлы государствосянь отсöг сьöм босьтöм вылö заявкаяс видлалöм да инновационнöй проектъяс конкурс серти бöрйöм кузя комиссияö пырысьясöс да уджалан регламент вынсьöдöм йылысь» Коми Республикаса экономика сöвмöдан министерстволöн 2010 во рака тöлысь 23 лунся 84 №-а тшöктöдö (водзö – Тшöктöд):
1. 4 пункт гижны тадзи:
«Тайö тшöктöдсö олöмö пöртöм бöрся видзöдны министрöс медводдза вежысь О.Ф. Осиповалы».
2. Тшöктöд дорö «Инновационнöй уджлы государствосянь отсöг сьöм босьтöм вылö заявкаяс видлалöм да инновационнöй проектъяс конкурс серти бöрйöм кузя комиссияö пырысьяс» 1 содтöдын «Новоселова Надежда Анатольевна - Коми Республикаса экономика сöвмöдан министерстволöн инвестиционнöй политика юкöнса начальник» позиция гижны тадзи:
«Новоселова Надежда Анатольевна – Коми Республикаса экономика сöвмöдан министерстволöн производственнöй юкöнын экономика юкöнса начальник».
3. «Инновационнöй уджлы государствосянь отсöг сьöм босьтöм вылö заявкаяс видлалöм да инновационнöй проектъяс конкурс серти бöрйöм кузя комиссиялысь уджалан регламент» 2 содтöдын:
1) 1 пункт гижны тадзи:
«1. Инновационнöй уджлы государствосянь отсöг сьöм босьтöм вылö заявкаяс видлалöм да инновационнöй проектъяс конкурс серти бöрйöм кузя комиссия уджлöн (водзö – Комиссия) медшöр могнас лоö инновационнöй удж нуöдысь субъектъяслысь да наöн сетöм документъяслысь да инновационнöй проектъяслысь Коми Республика мутасын инновационнöй уджлы государствосянь отсöг сетан условиеяслы лöсяланлунсö видлалöм да донъялöм, сы лыдын:
инновационнöй проектъяс збыльмöдöм вылö субсидия сетан условиеяслы инновационнöй удж субъектъяслысь да наöн сетöм инновационнöй проектъяслысь лöсялöмсö видлалöм да донъялöм, инновационнöй проектъяс конкурс серти бöрйöм;
инновационнöй удж субъектъяслы водзöстöг услугаяс сетöмкöд йитчöм да инновационнöй проектъяслöн бизнес-планъяс лöсьöдöм кузя инновационнöй удж субъектъяслысь рöскод юкöн компенсируйтöм вылö субсидия сетан условиеяслы инновационнöй удж субъектъяслысь да наöн сетöм инновационнöй проектъяслысь лöсялöмсö видлалöм да донъялöм;
инновационнöй удж нуöдысь субъектъясöн сетöм инновационнöй проектъяс корöмъяслы, кутшöмъяс колöны, медым пыртны Коми Республика мутасын збыльмöдана да (либö) збыльмöдны планируйтана да вот кокньöдъяс сетöм могысь лöсьöдöм инновационнöй проектъяс лыддьöгö,  лöсялöмсö видлалöм да донъялöм;
государственнöй наука академияясöн учредитöм бюджетнöй научнöй учреждениеясöн, научнöй учреждениеясöн, вылыс тöдöмлун сетан заведениеясöн, кутшöмъяс лоöны бюджетнöй велöдан учреждениеясöн, государственнöй наука академияясöн учредитöм вылыс тöдöмлун сетан заведениеясöн котыртöм овмöс нуöдысь котыръяслысь (водзö – овмöс нуöдысь котыръяс) вот кокньöд босьтöм вылö право подулалöмсö видлалöм да донъялöм.»;
2) 6 пунктын «проект экспертизалöн помшуöмъяс» кывъяс бöрын содтыны «, Коми Республикаса олöмö пöртысь власьт органъяслöн кывкöртöдъяс да мукöд юöр да документъяс, мый сетöма Комиссияö инновационнöй уджлы государствосянь отсöг сетан вынсьöдöм пöрадокъяс серти.» кывъяс;
3) 10 пунктын:
7 абзац гижны тадзи:
«инновационнöй удж субъектъяс да инновационнöй уджлы государствосянь отсöг босьтöм вылö наöн сетöм инновационнöй проектъяс да (либö) документъяс, либö овмöс нуöдысь котыръяс да вот кокньöдъяс босьтöм вылö овмöс нуöдысь котырлысь право подулалöм йылысь комплекснöй кывкöртöд босьтöм вылö наöн сетöм документъяс»;
8 абзац гижны тадзи:
«государственнöй отсöг форма, мый босьтны кöсйöны инновационнöй удж субъектъяс либö овмöс нуöдысь котыръяс».

